
Cyfranogiad Cymru yn Rhaglenni cyllid yr UE ar gyfer Ymchwil, Arloesi a Dysgu Gydol Oes

Y British Council yw asiantaeth genedlaethol y DU ar gyfer elfennau Erasmus, Comenius, e-Efeillio ac Ieuenctid ar Waith Rhaglen Dysgu Gydol Oes yr UE.
Erasmus

Erasmus yw rhaglen symudedd yr UE sy'n galluogi myfyrwyr addysg uwch a staff i astudio, gweithio, addysgu neu hyfforddi mewn gwlad Ewropeaidd arall. Ers ei sefydlu yn 1987, mae mwy na dwy filiwn o fyfyrwyr wedi cael budd o'r cynllun. Bellach mae dros 4,000 o sefydliadau addysg uwch mewn 31 o wledydd Ewropeaidd yn cymryd rhan. Mae myfyrwyr yn cael grant gan yr UE sy'n gyfraniad at gostau ychwanegol byw a theithio dramor. Dylai sefydliad cartref y myfyrwyr ddarparu cydnabyddiaeth academaidd ar gyfer y cyfnod astudio neu leoliad gwaith, fel ei fod yn rhan annatod o'u gradd.

Enillodd y British Council y contract i weithredu fel Asiantaeth Genedlaethol Erasmus yn y DU yn 2007 ac mae wedi rheoli'r rhaglen ers hynny. Fel yr Asiantaeth Genedlaethol ein rôl yw gweinyddu a dosbarthu arian i sefydliadau a hyrwyddo'r rhaglen yn y DU.

Cyd-destun y DU

Ar ôl cyfnod cychwynnol o dwf cyflym yn nifer y myfyrwyr a oedd yn dilyn y rhaglen yn y DU, bu lleihad cyson wedyn yn nifer y cyfranogwyr yn y DU o ganol y 1990au hyd at 2006.  Yn 2007 daeth Erasmus yn rhan o'r Rhaglen Dysgu Gydol Oes ac ers hynny mae myfyrwyr wedi gallu ymgymryd â lleoliad gwaith dramor yn ogystal â chyfnod astudio neu yn lle cyfnod astudio. Mae hyn wedi cael effaith gadarnhaol ar y duedd, gyda chyfraddau cyfranogi yn cynyddu yn y DU dros y pedair blynedd diwethaf.

Mae nifer y myfyrwyr o'r DU sy'n cymryd rhan yn y rhaglen Erasmus wedi cynyddu eleni fwy nag 8 y cant. Yn 2009/10, cymerodd 11,746 o fyfyrwyr y DU ran yn y rhaglen, o gymharu â 10,843 yn 2008/09. Mae cynnydd wedi bod yn yr elfennau astudio a lleoliad gwaith: cynhaliodd 8,066 o fyfyrwyr gyfnod astudio a chymerodd 3,680 ran mewn lleoliad gwaith.

O gymharu â gwledydd Ewropeaidd â nifer debyg o fyfyrwyr (Ffrainc, yr Almaen a Sbaen), cymharol fach yw'r nifer o hyd sy'n dilyn y rhaglen yn y DU, sef yn fras draean o'r hyn a welir yn ein gwledydd cymharol. 

Nifer y myfyrwyr Erasmus ymadawol fesul gwlad 1995 i 2007

Ystadegau ar gyfer Symudedd Staff a Myfyrwyr Erasmus fesul Gwlad y DU 2008/09

	Ystadegau Ymadawol 2008/09
	
	Lloegr
	Yr Alban
	Cymru
	G Iwerddon
	Cyfanswm

	Symudedd Myfyrwyr
	Niferoedd
	8,660
	1,274
	552
	357
	10,843

	Symudedd Myfyrwyr
	Niferoedd (%)
	80%
	12%
	5%
	3%
	100%

	Symudedd Myfyrwyr
	Cyllid €
	23,190,336
	 3,364,513
	 1,435,299
	 1,097,809
	 29,087,957

	Symudedd Myfyrwyr
	Cyllid (%)
	80%
	12%
	5%
	3%
	100%

	Symudedd Staff
	Niferoedd
	1,400
	208
	93
	34
	1,735


	Symudedd Staff
	Niferoedd (%)
	81%
	12%
	5%
	2%
	100%

	Symudedd Staff
	Cyllid €
	1,022,007
	 165,167
	 67,585
	 24,888
	 1,279,646

	Symudedd Staff
	Cyllid % 
	80%
	13%
	5%
	2%
	100%


Niferoedd Symudedd Myfyrwyr Erasmus y DU fesul Gwlad y DU 2006/07-2009/10

	Lloegr
	G Iwerddon
	Yr Alban  
	Cymru 

	2006/07
	5668
	187
	944
	436

	2007/08
	8107
	291
	1354
	499

	2008/09
	8647
	355
	1273
	552

	2009/10
	9364
	335
	1508
	589


Gydag ond rhai eithriadau prin adlewyrchir y twf a welir ledled y DU gyfan yn nhwf pob un o wledydd y DU. Cyfran y myfyrwyr yng Nghymru sy'n cymryd rhan yn y rhaglen yw 5%, gan nodi bod y nifer sy'n diyn y rhaglen yng Nghymru ychydig yn llai na chyfran y myfyrwyr yn y DU sy'n mynychu sefydliad yng Nghymru (6.1%). Mae'r un peth yn wir yn Lloegr (79% o gymharu â 83.1% o fyfyrwyr). Yng Ngogledd Iwerddon mae'r gyfran ychydig yn uwch (3% o gymharu â 2% o gyfanswm y myfyrwyr) fel y mae yn yr Alban (13% o gymharu ag 8.8% o gyfanswm y myfyrwyr).

Mae cynnydd wedi bod yn nifer y myfyrwyr sy'n cymryd rhan o 449 yn 2007/08 i 552 yn 2008/09. Mae'r ffigurau terfynol rhagamcanol ar gyfer 2009/10 yn dangos cynnydd arall o 6% i 589 (458 ar gyfer astudio a 131 ar gyfer lleoliadau gwaith). Mae cyfranogiad staff wedi parhau i gynyddu hefyd o 74 yn 2007/08, i 93 yn 2009/10 a ffigur rhagamcanol o 115 ar gyfer 2009/10.

Rhaid i sefydliadau wneud cais i'r UE am ddyfarniad Siarter Prifysgol Erasmus sydd wedyn yn eu galluogi i gymryd rhan yn y rhaglen. Rhaid iddynt roi Datganiad Polisi Ewropeaidd yn nodi sut y byddant yn darparu cymorth ar gyfer symudedd a rhoi sylwadau ar gydweithredu, ansawdd a chydnabyddiaeth. Mae gan bob prifysgol yng Nghymru Siarter Prifysgol Erasmus sy'n eu galluogi i gymryd rhan yn y rhaglen.  Mae gan Brifysgol Caerdydd, Prifysgol Abertawe, Prifysgol Bangor a Phrifysgol Aberystwyth oll gyfraddau cyfranogi sy'n uwch na'r gyfradd gyfranogi gyfartalog yn y DU o 0.6%, ond mae gan Athrofa Prifysgol Cymru (Caerdydd), Prifysgol Glyndŵr, Prifysgol Cymru (Llanbedr Pont Steffan), Prifysgol Cymru (Casnewydd), Prifysgol Morgannwg a Phrifysgol Fetropolitan Abertawe oll gyfraddau cyfranogi sy'n is na'r cyfartaleddd (mae'r gyfradd gyfartalog yn cynrychioli nifer yr achosion o symudedd Erasmus fel canran o boblogaeth myfyrwyr prifysgol).

Prin iawn yw'r colegau AB/AU sy'n gwneud cais am Siarter yng Nghymru a Lloegr; mae ychydig yn fwy yn gwneud hynny yn yr Alban a Gogledd Iwerddon.  
	Sefydliad
	Nifer y myfyrwyr cofrestredig (HESA 08/09)
	Cyfanswm y myfyrwyr Erasmus ymadawol
	% o'r cyfanswm

	Prifysgol Aberystwyth
	9,620
	69
	0.72

	Prifysgol Bangor
	10,115
	83
	0.82

	Prifysgol Caerdydd
	24,455
	254
	1.04

	Athrofa Prifysgol Cymru, Caerdydd
	8,670
	4
	0.05

	Prifysgol Glyndŵr
	6,990
	3
	0.04

	Prifysgol Cymru, Llanbedr Pont Steffan
	5,130
	0
	0

	Prisygol Cymru, Casnewydd
	8,525
	4
	0.05

	Prifysgol Morgannwg
	18,815
	8
	0.04

	Prifysgol Abertawe

	12,620
	127
	1.01

	Prifysgol Fetropolitan Abertawe
	5,590
	0
	0


Effaith

Mae'r rhaglen nid yn unig yn cyfoethogi bywydau myfyrwyr yn academaidd ac yn broffesiynol, ond gall hefyd wella iaith, sgiliau rhyngddiwylliannol, hunanddibyniaeth a hunanymwybyddiaeth. Yn ogystal, mae llawer o gyflogwyr yn gwerthfawrogi cyfnod o'r fath dramor, sy'n cynyddu cyflogadwyedd y myfyrwyr a'u cyfleoedd o ran swyddi. Mae adroddiad Cyngor Cyllido Addysg Uwch Lloegr (HEFCE) 'Attainment in higher education of Erasmus and placement students' yn nodi bod myfyrwyr Erasmus yn cael graddau gwell ac yn ennill mwy na chyflogau cyfartalog. Mae’r achosion o gyfnewid staff yn cael effaith fuddiol debyg, i'r staff sy'n cymryd rhan ac i'r sefydliadau gartref a thramor. Mae'r rhaglen yn atgyfnerthu safle rhyngwladol y prifysgolion o ran addysgu ac ymchwil ac yn hyrwyddo cydweithrediad rhwng sefydliadau addysg uwch ledled Ewrop. 

Mae busnesau yn gynyddol yn gwerthfawrogi sgiliau iaith ac, er gwaethaf y diddordeb ym marchnadoedd newydd India a Tsieina, maent yn dal i chwilio am raddedigion â sgiliau ieithoedd Ewropeaidd. Datgelodd arolwg y CBI 'Education and skills survey 2010' y gall staff a all gyfathrebu o leiaf yn sgyrsiol mewn iaith arall - yn arbennig lle y cyplysir hyn â dealltwriaeth o ddiwylliant busnes tramor - fod yn werthfawr iawn i gyflogwyr. Yn yr arolwg hwn o bron 700 o fusnesau, mae cyflogwyr sy'n chwilio am sgiliau ieithyddol yn dal i ofyn am ieithoedd Ewropeaidd traddodiadol fel Ffrangeg (49%) ac Almaeneg (34%). Gofynnir am Sbaeneg gan draean (32%) o gyflogwyr sy'n bwriadu datblygu cysylltiadau masnach nid yn unig â Sbaen ond â marchnadoedd newydd De America. 
Mae cyflogwyr yn edrych am fwy na sgiliau ieithyddol yn unig; ystyrir bod sgiliau bywyd fel datrys problemau, gweithio mewn tîm a rheoli amser yr un mor bwysig â chanlyniadau arholiadau a chymwysterau ffurfiol:

“The value of (a student’s) international experience goes beyond purely the acquisition of language – it lies in the ability to see business and personal issues from other than your own cultural perspective.” Charles Macleod, Pennaeth UK Resourcing, Pricewaterhouse Coopers.

Rhwystrau i Gyfranogi

Dylanwad mawr ar gyfraddau cyfranogi'r DU yw'r lleihad yn nifer y myfyrwyr iaith mewn prifysgolion yn y DU. Er nad yw Erasmus wedi ei chyfyngu i fyfyrwyr iaith, yn y DU maent yn gyfran sylweddol o'r rhai sy'n cymryd rhan. Mae'r dirywiad sydd wedi bod o ran dysgu ieithoedd mewn ysgolion yn amlwg yn cyfrannu at hyn. 

Mae data arolwg Cyngor Cyllido Addysg Uwch Lloegr (adroddiad HEFCE 2004: 37-41, 46) hefyd yn dangos perthnasedd hollbwysig ffactorau ariannol ar adeg pan fo ffioedd yn codi a myfyrwyr yn mynd i fwy o ddyled.  Mae'r angen cynyddol i fyfyrwyr ariannu eu hastudiaethau drwy gymryd swyddi rhan amser hefyd yn ei gwneud yn anoddach iddynt dreulio amser ar gynllun cyfnewid dramor.

Ar hyn o bryd mae'n fanteisiol i fyfyrwyr Erasmus sy’n ymgymryd â chyfnod astudio neu leoliad gwaith am flwyddyn academaidd lawn gan fod y ffi yn cael ei hepgor, ac nid oes angen iddynt dalu ffioedd dysgu i'w sefydliad gartref. Ariennir yr hepgoriad ffi gan grant oddi wrth y Cynghorau Cyllido i'w sefydliadau, ac mae wedi dod yn gymhelliant pwysig i fyfyrwyr gymryd rhan yn y rhaglen. O 2010/11 mae HEFCW wedi nodi na fydd yn ariannu unrhyw gynnydd ar gyllideb 2009/10 ar gyfer yr hepgoriad ffi. Yn y bôn, gallai capio'r gyllideb fel hyn gyfyngu ar unrhyw gynnydd posibl yn y dyfodol o ran symudedd blwyddyn lawn y rhaglen Erasmus o sefydliadau yng Nghymru. Mae llywodraethau'r Alban a Lloegr wedi cadarnhau y bydd eu hymrwymiad i'r hepgoriad ffi yn parhau yn ddigyfnewid yn 2010/11.

Astudiaethau Achos o Gymru

Mae'r rhaglen yn fuddiol i'r unigolyn, y sefydliad ac yn ehangach na hynny.

Dywed Rose Matthews, Swyddog Rhyngwladol, Prifysgol Caerdydd, “… credwn y gall mynychu lleoliad Erasmus fod o fudd i’r myfyriwr a’r sefydliad. Mae’r sgiliau trosglwyddadwy y mae’r myfyrwyr yn eu datblygu drwy astudio dramor yn gwella eu CV yn fawr, gan eu helpu i ddod yn fwy atyniadol i gyflogwyr …“ 

Erbyn 2009 roedd rhaglen Erasmus wedi llwyddo i ddenu 2000 o gyfranogwyr. Dewisodd y Comisiwn Ewropeaidd Kate Samways o Brifysgol Caerdydd yn gynrychiolydd y Deyrnas Unedig. Roedd Kate wedi ymgymryd â lleoliad gwaith a chyfnod astudio dramor fel Cynorthwyydd Iaith Saesneg TG yn Millau, De Ffrainc, yn addysgu oedolion anabl am chwe mis ac yna yn Fenis am bedwar mis. Aeth Kate,  gyda'i chyd-fyfyrwyr o bob un o'r 30 o wledydd eraill a oedd yn cymryd rhan, i'r gynhadledd Erasmus “Erasmus – the way forward”, yn Lund, Sweden, ym mis Hydref 2009. Gwnaeth yr UE fideo hefyd sydd â dolen o wefan Erasmus y British Council ac sy'n ymddangos ar eu gwefan yma: http://ec.europa.eu/education/Erasmus/doc1805_en.htm 

Dywed Ross Clarke o Brifysgol Abertawe, enillydd rhanbarthol Gwobr Myfyrwyr Erasmus (Ffotograffiaeth) ar gyfer Cymru yn 2008, “Byddwn yn argymell y profiad Erasmus yn fawr. Mae'n rhoi'r cyfle i chi fyw mewn ffordd na fyddwch byth yn ei byw eto ac mae'n rhoi atgofion i chi a fydd yn para am byth. Fy mhrofiad Erasmus oedd her orau fy mywyd sydd wedi dangos i mi sut i groesawu'r pethau sy'n ein gwneud ni'n wahanol ac ymhyfrydu yn y pethau sy'n gyffredin rhyngon ni. Gobeithio y caf i'r cyfle i fyw mewn gwlad arall a bellach rwyf wedi cael yr hwb i wneud hynny. 'Dyw blwyddyn ddim yn ddigon!"

Dywed Katie Goodfellow o Brifysgol Aberystwyth, "Fel unigolyn rwyf wedi aeddfedu llawer, ac mae'r heriau rwyf wedi eu hwynebu wedi fy ngwneud i'n berson cryfach. O ran addysg, mae gen i etheg gwaith bellach na fyddai byth wedi datblygu, mae'n siŵr, pe bawn i wedi aros yn y DU. Mae astudio yn Ffrainc yn golygu fy mod wedi gallu edrych yn feirniadol ar y DU gan werthfawrogi ar yr un pryd gryfderau a gwendidau'r ddwy wlad. Byddaf yn dychwelyd i orffen fy ngradd gan gredu o'r newydd ynof fi fy hun ac mae'r diolch i raddau helaeth i'r profiad gwych a gefais y flwyddyn ddiwethaf hon. Gwn y bydd astudio am flwyddyn mewn gwlad arall yn fy ngwneud i'n fwy atyniadol i ddarpar gyflogwyr ac rwy'n falch fy mod yn gadael gyda chymhwyster yng nghyfraith Ffrainc. Yn anad dim rwy'n gadael wedi dysgu llawer am fywyd mewn gwlad arall, rwy'n rhugl mewn iaith Ewropeaidd arall ac mae gen i ffrindiau o bob cwr o'r byd. Rwy'n ddiolchgar iawn am y cyfle a gefais ac yn edrych ymlaen at ddefnyddio fy nhalentau newydd ar lwyfan Ewrop yn y dyfodol."

Comenius

Mae Comenius yn rhan o Raglen Dysgu Gydol Oes y Comisiwn Ewropeaidd ac mae wedi ei thargedu at sefydliadau ysgol ac Addysg Bellach ac unigolion ac mae ganddi ddau amcan:

· Datblygu gwybodaeth a dealltwriaeth ymhlith pobl ifanc a staff addysg o'r amrywiaeth o ddiwylliannau ac ieithoedd Ewropeaidd, a gwerth yr amrywiaeth hwn
· Helpu pobl ifanc i feithrin sgiliau sylfaenol bywyd a chymwyseddau ar gyfer eu datblygiad personol, ar gyfer cyflogaeth yn y dyfodol ac ar gyfer dinasyddiaeth Ewropeaidd weithredol
Mae pedwar maes gweithredu yn gysylltiedig â rhaglen Comenius; Partneriaethau, Hyfforddiant mewn Swydd, Cynorthwywyr a Regio. 

Mae Partneriaethau Comenius yn galluogi disgyblion, myfyrwyr a staff ledled Ewrop i gydweithio ar brosiectau ar y cyd dros ddwy flwyddyn academaidd. Mae dau fath o bartneriaeth ar gael: i) Mae partneriaethau dwyochrog yn cynnig y cyfle i fyfyrwyr deuddeg oed a throsodd ddod yn rhan weithredol o brosiect ar y cyd ag ysgol bartner Ewropeaidd ac maent yn cynnwys taith gyfnewid gyfatebol i fyfyrwyr. Ii) Mae partneriaethau amlochrog yn cynnwys o leiaf dair ysgol neu goleg o dair gwlad Ewropeaidd o leiaf. Gall y partneriaethau ganolbwyntio ar themâu sy'n gysylltiedig â chwricwlwm a diddordebau'r disgyblion, ac ar gwestiynau ynghylch rheoli ysgol, technegau addysgu a methodolegau.

Mae cyllid ar gael mewn symiau penodol i gefnogi nifer ofynnol o achosion o symudedd rhwng partneriaid fel a ganlyn:

4   Achos o symudedd - €9,000

8   Achos o symudedd - €14,000

12 Achos o symudedd - €17,000

24 Achos o symudedd - €22,000 
Ar yr amod bod y nifer ofynnol o achosion o symudedd yn digwydd yn ystod y bartneriaeth, gellir defnyddio'r cyllid i gefnogi unrhyw wariant sy'n gysylltiedig â'r prosiect. Gall hyn gynnwys prynu deunyddiau, offer TG, costau cynhyrchu cynhyrchion, offer chwaraeon, technoleg AV a hyd yn oed athrawon cyflenwi pan fydd athrawon ar ymweliadau tramor.

	Ceisiadau a ariannwyd yn 2007: 39

	Cyfanswm gwerth y cyllid: €541,500

	Ceisiadau a ariannwyd yn 2008: 45

	Cyfanswm gwerth y cyllid: €775,000

	Ceisiadau a ariannwyd yn 2009: 62

	Cyfanswm gwerth y cyllid: €1,107,000

	Ceisiadau a ariannwyd yn 2010: 39
	Cyfanswm gwerth y cyllid: €729,000


Mae cynnydd cyson wedi bod o flwyddyn i flwyddyn yn nifer y ceisiadau, cymeradwyaethau a chyllid a roddwyd i Sefydliadau Addysg yng Nghymru ers 2007, sy'n cyfateb i nifer y staff a neilltuwyd i'r rhaglen Comenius sy'n gweithio yn swyddfa'r British Council yng Nghymru. Gellir priodoli'r lleihad yn nifer y ceisiadau yn 2010 i sawl ffactor gan gynnwys ad-drefnu'r broses gwneud cais (a oedd yn cynnwys cyflwyno ffurflen gais ar-lein a ystyriwyd yn fiwrocrataidd iawn ac yn anodd ei defnyddio gan athrawon), lansiad rhaglenni eraill yn ymwneud â chysylltiadau ysgolion a oedd yn ddewis amgen ac yn opsiwn "ysgafnach" i ysgolion a oedd yn dymuno canolbwyntio ar Ewrop o ran gweithgarwch rhyngwladol.

Er bod y lleihad hwn yn siomedig, mae lefel gymharol y ceisiadau mewn rhanbarthau datganoledig eraill yn y DU yn nodi bod nifer uwch na'r cyffredin o geisiadau yng Nghymru fel y mae'r tabl isod yn ei nodi.

	Partneriaethau Comenius
	CY
	GI
	AL

	Ceisiadau a ariannwyd yn 2007: 
	39
	50
	38

	Ceisiadau a ariannwyd yn 2008:  
	45
	37
	27

	Ceisiadau a ariannwyd yn 2009:  
	62
	47
	45

	Ceisiadau a ariannwyd yn 2010: 
	39
	37
	40


[image: image5.emf]0

5000

10000

15000

20000

25000

30000

1995/96 1996/97 1997/98 1998/99 99/2000 2000/01 2001/02 2002/03 2003/04 2004/05 2005/06 2006/07

Germany

Spain

France

UK

Poland


Mae Hyfforddiant Mewn Swydd Comenius yn ariannu athrawon a staff ysgol eraill i gymryd rhan mewn cyrsiau, cynnal gweithgarwch cysgodi swydd ag ysgol bartner neu fynd i seminarau ar gyfer datblygiad proffesiynol.

Cyfrifir grantiau i dalu costau teithio, ffioedd cwrs, cynhaliaeth a pharatoi ieithyddol. Mae grantiau'n gyfyngedig yn dibynnu ar hyd y gweithgarwch hyfforddi:

Hyd at wythnos:   
€2,000

Hyd at bythefnos: 
€2,500

Hyd at chwe wythnos:  
€3,000

	Ceisiadau a ariannwyd yn 2007: 27
	Cyfanswm gwerth y cyllid: € 29,258

	Ceisiadau a ariannwyd yn 2008: 48
	Cyfanswm gwerth y cyllid: €70,000 (+£6k ACC)

	Ceisiadau a ariannwyd yn 2009: 62
	Cyfanswm gwerth y cyllid: €110,357 (+£18k ACC)


Mae ceisiadau ar gyfer Prosiect Athro Cynradd Cymru wedi eu cynnwys yn y ffigurau uchod a ariennir ar y cyd drwy Bartneriaeth Atebolrwydd Cyfyngedig (LLP) ac APADGOS. Cafodd y rhaglen, sy'n rhoi'r hyfforddiant sydd ei angen ar athrawon i addysgu ieithoedd modern tramor yng nghyfnod allweddol dau, gefnogaeth ariannol o £6,000 gan APADGOS yn 2008 a £18,000 arall yn 2009 - sicrhaodd hyn €20,000 a  €60,000 o gyllid LLP yn 2008 a 2009 yn y drefn honno.   Nid yw'r data ar gyfer 2010 ar gael eto. 

	Hyfforddiant mewn Swydd 
	CY
	GI
	AL

	Ceisiadau a ariannwyd yn 2008:  
	27
	100
	64

	Ceisiadau a ariannwyd yn 2008:  
	45
	52
	70

	Ceisiadau a ariannwyd yn 2009:  
	62
	109
	115

Darpar athrawon ac athrawon dan hyfforddiant o bob cwr o Ewrop yw Cynorthwywyr Comenius. Maent yn gwella'r dimensiwn Ewropeaidd a diwylliannol ar draws y cwricwlwm ac yn cynnig dosbarthiadau yn eu hiaith frodorol. Nid y bwriad yw trin cynorthwywyr Comenius fel adnodd iaith yn bennaf. Nid oes hawl gan ysgolion uwchradd na cholegau addysg bellach sy'n cynnig cymwysterau mewn ieithoedd tramor gynnig lle i gynorthwyydd Comenius y mae ei iaith frodorol yn un rydych yn ei chynnig. 

Mae'r mathau canlynol o sefydliadau yn gymwys i wneud cais i gynnig lle i Gynorthwyydd Comenius:  Ysgolion cyn cynradd, ysgolion cynradd; ysgolion uwchradd; ysgolion arbennig; colegau chweched dosbarth; colegau addysg bellach a sefydliadau addysg oedolion.

	Cynorthwywyr Comenius  
	CY
	GI
	AL

	Ceisiadau a gymeradwywyd yn 2007:  
	3
	17
	11

	Ceisiadau a gymeradwywyd yn 2008:  
	5
	8
	2

	Ceisiadau a gymeradwywyd yn 2008:  
	6
	10
	19

	Ceisiadau a gymeradwywyd yn 2009:  
	9
	14
	6

Mae Partneriaethau Regio Comenius yn hyrwyddo gweithgareddau cydweithredu ar y cyd rhwng awdurdodau addysg lleol a rhanbarthol. Mae'r partneriaethau sy'n para dwy flynedd yn rhoi cyfle i awdurdodau addysg, mewn cydweithrediad ag ysgolion ac unigolion eraill ym maes addysg, gydweithio ar bynciau sydd o ddiddorddeb i'r ddwy ochr. Maent yn helpu'r rhanbarthau sy'n cymryd rhan i ddatblygu a chyfnewid arfer gorau, i ddatblygu cydweithredu cynaliadwy ar draws ffiniau, i atgyfnerthu'r dimensiwn Ewropeaidd yn addysg ysgolion a chynnig profiadau dysgu Ewropeaidd i athrawon a disgyblion a gweinyddwyr. Gall Awdurdodau Lleol ofyn am grant o hyd at €45,000 ar gyfer costau symudedd a chostau prosiect eraill y mae'n rhaid cael arian cyfatebol ar eu cyfer - er y gellir gwneud hyn drwy neilltuo amser staff Awdurdod Lleol i'r prosiect.
Lansiwyd y prosiect hwn yn 2009 ac felly prin yw'r data sydd ar gael ac nid yw cyfanswm y gwerthoedd grantiau ar gael nes bod y prosiectau wedi eu cwblhau

	Regio Comenius
	CY
	GI
	AL

	Ceisiadau a ariannwyd yn 2009:  
	4
	2
	6

	Ceisiadau a ariannwyd yn 2010:  
	1
	2
	3


Effaith Comenius – Argraffiadau cyfranogwyr
"Y gweithgarwch gorau posibl y mae'r ysgol wedi cymryd rhan ynddo" - Mathew Jones, Ysgol Blaenau (Partneriaeth Ysgol Comenius)

"Mae defnyddio ebost a safleoedd cydweithredu ar-lein yn galluogi disgyblion i feithrin sgiliau TG ychwanegol nas rhagwelwyd ar y cychwyn, am fod disgyblion yn dysgu oddi wrth ei gilydd yn ogystal â'r sgiliau rydym yn eu darparu" - Michael Farnell, Ysgol Rydal Penrhos, Bae Colwyn (Partneriaeth Ysgol Comenius) 

“Allwn i ddim bod wedi rhagweld y buddiannau mawr!  Mae ein cais wedi dwyn ynghyd ddwy ardal o'r cyngor, asiantaeth allanol (rydym bellach wedi meithrin cysylltiadau cryf â hi) yn ogystal ag ysgolion cynradd ac uwchradd o rannau gwahanol o'r ddinas.  Mae gwaith ar y prosiect eisoes wedi dechrau.  Rydym wedi ymweld â'n partneriaid yn Warsaw ac rydym wrthi'n datblygu rhaglenni i helpu teuluoedd newydd a theuluoedd sydd wedi cyrraedd yn ddiweddar i integreiddio'n gyflym yn y system ysgolion a'r gymuned leol.  Mae'r cyfle i weithio gyda Gwlad Pwyl wedi rhoi egni newydd i ni i gyd." - Cynghorydd Ieithoedd Tramor Modern a Dimensiwn Rhyngwladol, Awdurdod Addysg Lleol Caerdydd, Partneriaeth Regio Comenius â Warsaw.

eEfeillio 

eEfeillio yw dull canfod partner a chydweithredu ar-lein y Comisiwn Ewropeaidd. Gall ysgolion neu golegau (sy'n gweithio gyda disgyblion a myfyrwyr rhwng 3 ac 20 oed) gofrestru eu manylion, creu proffil, chwilio am bartneriaid ac ymgysylltu â phartneriaethau ar-lein - yn rhad ac am ddim. 

Nid yw eEfeillio yn rhaglen a ariennir ond gellir ei defnyddio i ategu swyddogaethau eraill a roddir gan LLP megis Partneriaethau Comenius. Nod y platfform gwe yw galluogi athrawon, disgyblion ac ysgolion i gysylltu a gweithio gyda phartneriaid ledled Ewrop, ar brosiectau o'u dewis mewn ffordd hyblyg iawn. O Ieithoedd Modern, Celfyddyd a Hanes i Fathemateg a Gwyddoniaeth, mae eEfeillio yn gyfrwng syml a chynaliadwy iawn i gyflwyno'r Dimensiwn Rhyngwladol a Dinasyddiaeth Fyd-eang i'r cwricwlwm. Mae'n blatfform gwych hefyd ar gyfer datblygu sgiliau Dysgu disgyblion yn yr 21ain ganrif.
Ers i swyddfa'r British Council yng Nghymru benodi Swyddog Cyflwyno Prosiect eEfeillio penodedig yn 2007, mae eEfeillio wedi cyrraedd lefelau cyfranogiad rhagorol gyda thros 25% (490 o ysgolion) o'r holl sefydliadau addysgol yng Nghymru bellach wedi eu cofrestru. 

O gofio mai 5% yw cyfran Cymru o boblogaeth y DU, mae ffigurau cofrestru a chyfranogi yn y prosiect wedi bod yn galonogol iawn o'u cymharu â Lloegr lle mae ychydig dros 20% o'r ysgolion yn rhan o'r rhaglen.  

	Blwyddyn
	Athrawon Newydd
	Ysgolion Newydd
	Prosiectau

	2007
	89
	75
	27

	2008
	205
	157
	27

	2009
	204
	123
	73

	2010
	97
	71
	36


Beth mae'r athrawon yn ei ddweud:

"Roedd y cydweithio rhwng pob ysgol yn wych ac roedd y plant yn edrych ymlaen yn eiddgar at bob prosiect newydd. Rhoddodd gyfle i ni fel dysgwyr Cymraeg i hyrwyddo'r iaith Gymraeg a diwylliant Cymru yn ogystal â'n hysbrydoli ni i ddysgu mwy am ein gwledydd partner na'r hyn y gwnaethon ni ei weld a'i ddarllen drwy gydol y prosiect." Rhiannon Dixon (Ysgol Heulfan)

"Canlyniad gorau'r prosiect oedd bod y disgyblion wedi rhoi o'u gorau (sy'n aml yn anarferol gyda disgyblion ag anawsterau ymddygiadol, emosiynol a chymdeithasol), gwnaethant ddysgu amrywiaeth o sgiliau TGCh a sgiliau cymdeithasol a chyfathrebu ar hyd y daith. Rwyf wedi datblygu cydberthnasau gwaith gwell gyda'r disgyblion gan ddefnyddio gwaith "gwirioneddol" â diben go iawn." Ruth Sanders (Ysgol Gymunedol Felindre)

"Yr agwedd fwyaf eithriadol ar y prosiect oedd y brwdfrydedd enfawr, nid rhwng partneriaid yn unig, ond rhwng y disgyblion yn fy nosbarth i, a rhwng eraill hefyd." Gareth Jones (Ysgol Bryn Castell)

Mae'r cysylltiadau canlynol yn darparu manylion am brosiectau yn cynnwys ysgolion yng Nghymru:

http://celebratinginternationaldays.blogspot.com/
http://schoolovision2010.blogspot.com/
http://welcometomyworld-mylife.blogspot.com/ 

http://snapshotofeurope.blogspot.com/ 

Ieuenctid ar Waith

Y British Council yw'r asiantaeth genedlaethol ar gyfer y Rhaglen Ieuenctid ar Waith (2007-2013) a ariennir gan y Comisiwn Ewropeaidd ac mae'n rhoi amrywiaeth o gyfleoedd dysgu anffurfiol a ffurfiol â dimensiwn Ewropeaidd i bobl ifanc. 

Amcanion y rhaglen yw hyrwyddo a datblygu dinasyddiaeth weithredol, undod a chydlyniant cymdeithasol pobl ifanc, gan ddatblygu a hyrwyddo systemau cymorth o safon a chael cydweithrediad ledled Ewrop.  Blaenoriaethau penodol y rhaglen yw Dinasyddiaeth Ewropeaidd, cyfranogiad pobl ifanc, deialog rhyngddiwylliannol a chynnwys pobl ifanc â llai o gyfleoedd.

Rhennir y rhaglen yn bum Gweithred: Gweithred 1 - Ieuenctid dros Ewrop; Gweithred 2 - Gwasanaeth Gwirfoddol Ewrop; Gweithred 3 - Ieuenctid yn y Byd; Gweithred 4 - Systemau Cymorth Ieuenctid; Gweithred 5 - Cymorth ar gyfer Cydweithredu Ewropeaidd

Fel y dangosir gan y ffigurau yn y tablau isod, mae nifer y cyfranogwyr yn y rhaglen yn Nghymru yn dda, gyda chyfran gadarnhaol o geisiadau yn cael eu derbyn a'u cymeradwyo, gan arwain at y cyfraddau llwyddiant uchaf o geisiadau ym mhob un o'r blynyddoedd 2007 i 2009 ac yn gyffredinol yn y cyfnod hyd yma, o gymharu â gwledydd eraill yn y DU.

Ieuenctid ar Waith:  Ceisiadau a Chymeradwyaethau: 2007 - 2010

	2007

		Derbyniwyd
		Dyfarnwyd

		Cyfradd Lwyddo


	Lloegr

	83.9%

	301

	68.9%

	207

	68.5%

	68.8%


	Yr Alban

	8.4%

	49

	11.2%

	32

	10.6%

	65.3%


	Cymru

	4.9%

	28

	6.4%

	22

	7.3%

	78.6%


	G Iwerddon

	2.9%

	59

	13.5%

	41

	13.6%

	69.5%


	Cyfanswm

	100%

	437

	100%

	302

	100%

	69.1%



	


	2008

		Derbyniwyd

		Dyfarnwyd

		Cyfradd Lwyddo


	Lloegr

	83.9%

	355

	66.4%

	205

	64.7%

	57.7%


	Yr Alban

	8.4%

	77

	14.4%

	39

	12.3%

	50.6%


	Cymru

	4.9%

	26

	4.9%

	23

	7.3%

	88.5%


	G Iwerddon

	2.9%

	77

	14.4%

	50

	15.8%

	64.9%


	Cyfanswm

	100%

	535

	100%

	317

	100%

	59.3%



	


	2009

		Derbyniwyd

		Dyfarnwyd

		Cyfradd Lwyddo


	Lloegr

	83.9%

	369

	69.2%

	239

	67.9%

	64.8%


	Yr Alban

	8.4%

	44

	8.3%

	30

	8.5%

	68.2%


	Cymru

	4.9%

	44

	8.3%

	31

	8.8%

	70.5%


	G Iwerddon

	2.9%

	76

	14.3%

	52

	14.8%

	68.4%


	Cyfanswm

	100%

	533

	100%

	352

	100%

	66.0%



	


	2010

		Derbyniwyd

		Dyfarnwyd

		Cyfradd Lwyddo


	Lloegr

	83.9%

	304

	72.7%

	180

	70.6%

	59.2%


	Yr Alban

	8.4%

	40

	9.6%

	28

	11.0%

	70.0%


	Cymru

	4.9%

	29

	6.9%

	19

	7.5%

	65.5%


	G Iwerddon

	2.9%

	45

	10.8%

	28

	11.0%

	62.2%


	Cyfanswm

	100%

	418

	100%

	255

	100%

	61.0%



	


	Cyfanswm hyd Yma

		Derbyniwyd

		Dyfarnwyd

		Cyfradd Lwyddo


	Lloegr

	83.9%

	1329

	69.1%

	831

	67.86%

	62.5%


	Yr Alban

	8.4%

	210

	10.9%

	129

	10.5%

	61.4%


	Cymru

	4.9%

	127

	6.6%

	95

	7.7%

	74.8%


	G Iwerddon

	2.9%

	257

	13.4%

	171

	13.9%

	66.5%


	Cyfanswm

	100%

	1923

	100%

	1226

	100%

	63.8%

